小明的打機日子
小明，普普通通，中三學生
場景(一)：學校課室
成癮原因：低自尊，常被他人拒絕與否定，人際關係，沒有朋友、害羞、孤獨、沒有信心
【學生正在討論班際閃避球比賽的人選】
A 同學（班長）：我們班而家仲差一個人先夠數參加比賽，其實你地有無人想玩閃避球架？想玩的就舉手啦。
[全班沒有人舉手]
小明（舉手）：班長，我想試下玩。
[班上的其他人眼LOOK LOOK 望住小明]
B 同學：下，你唔好玩啦，而家系玩閃避球喎， 要好講團體合作性架，你得唔得架？
C同學：系LOR，小明，你好像不是個理想人選喎，你運動方面又好像不好，跳又跳唔起，跑又唔跑得快， 你唔好參加啦，萬一因為你反應唔夠快，輸左場比賽就唔好啦。就叫小強玩啦。
[其他同學拍手叫好]
A 同學（班長）：好，那麼我們一於這星期每天放學也去練習啦
小明（心裡想）：D同學都講得對的，我人又唔高，又無運動細胞，同D同學又不熟，唉，費事累人累物啦。放學都係返家上下網算。
場景(二)：家中
成癮原因：希望獨立，想做自己喜歡做的事，抗拒家人，家人溝通不足，對生活現況感到不滿足的
【小明回到家中立即開電腦打機】
媽媽（大聲又勞氣地說）：呀仔，一返到黎就開電腦打機，連校服都唔換！而家打機有金JUP呀？一打就打成晚，連飯都唔食！ 你下個星期測驗週，你溫好D書未呀？上次已經溫唔切，又有幾科唔合格，如果你今次再唔合格我就扣你零用錢！
【小明覺得很媽媽很煩厭】
小明：唉～得啦！你好煩呀，比我靜下得唔得呀？！日日都講差唔多的野你覺唔覺的厭姐～我大個啦，自己會有分數啦，不用你管。我開電腦，做D 咩野，講左你都不會明白架啦，咁講黎做咩？我識得去溫書，你唔 洗日日提住哂！仲有，你話要扣我零用錢，你鍾意就扣哂全部咯～
場景(三)：家中
【18：30小明放學回到家中】
成癮原因：壓力逃避：寂寞，課業. 工作上的壓力，無聊感，對自己外表欠缺信心及不安全感，焦慮
媽媽：你今次測驗又肥佬，仲差過上次！我今次一定要扣你一半零用錢當系教訓！
小明：你鍾意扣就扣，我唔信會餓死！唉，今日留完堂勁累啊！又系時候要打鋪機減下壓，調劑下心情～個一大堆功課淨間先做啦。
【22：00小明還在打機】
（小明突然記起）：噢！差D 忘記左過幾天要交班會費添，成$250 咁 多，呀媽又扣我零用，連食lunch 都要就住就住，而家唔 夠錢添，點算好？
（過了幾秒）：而家無錢唔緊要！我一於系網上搵錢，靠自己！只要我連續打幾日機，不斷升Level，打多D人， 搶哂其他人的武器，我就可以賣出去比人，搵真錢！到時又夠食，又交到班會費～哈～
